Ilinniagaqartumut isumaqatigiissutip immersornissaanut ilitsersuut

(Ilinniagaqartumut ilinniarfigisamullu tunniunneqassaaq)


EUD-tut ilinniarnerup aallartinneqannginnerani lærlingimut isumaqatigiissuteqartoqassaaq.  Ilinniartoq ilinniarfigisarlu isumaqatigiissummik atsiorneqarsimasumik tunineqassapput. Ilinniartoqarfiit ilinniakkap ilaanut akisussaasuusut imaluunniit Kalaallit Illui isumaqatigiissutip assinganik aamma nassinneqassapput. 

Ilinniagaqartoq ilinniarfigisarlu ilinniarnissamut tamarmiusumut imaluunniit ilinniagaqartoq piffissap ilinniarfiup sivikillinissaanik akuerineqarsimappat, piffissap ilinniarfiup sinneranut isumaqatigiissuteqassapput. 

Immikkoortoq 01 – Illuatungeriit 
Suliffimmik misiliisup / ilinniagaqartup nammineq inuttut paasissutissaatini uani allattussavai. Suliffimmik misiliiffiup suliffinnilluunniit misiliiffiit suliffeqarfitsik pillugu paasissutissat uani allattussavaat. 
Ilinniagaqartup CPR-normua saaffiginnissutini tamani allassimasassaaq. Qitiusumik ilinniarfimmit eqqumaffigineqassaaq, ilinniarfissaq ilinniakkap ilaatut ingerlanneqarsinnaasutut akuerineqarsimanersoq.

Immikkoortoq 02 – Ilinniagaq 
Immersuiffissami uani isumaqatigiissummi ilinniagaq sorleq pineqarnersoq kiisalu ilinniarfiup aqqa allassimassapput.

Immikkoortoq 03 – Isumaqatigiissutip sivisussusaa 
Isumaqatigiissutip ulloq aallartiffia naaffissaalu isumaqatigiissummi allassimassapput, ilinniagaqartup ilinniarfigisallu ilisimaniassammassuk piffissaq suna isumaqatigiissummik malinnittussaanerlutik. Ilinniakkap sivisussusaa ullulerlugu uani allanneqassaaq. Atuarfimmiinneq suliffimmillu misiliinermi ullut ilanngullugit allanneqassapput. Taakkununnga marlunnut piffissaq tamarmiusoq tassani pineqarpoq. 
Immikkoortoq 04 – Ilinniarnerup sivisussusaa
Ilinniagaqartoq ukiut qassit ilinniakkaminik ingerlatsiva – ukioq ataaseq, ukiut marluk, ukiut pingasut il. il. 
Taanna eqqortumik immersussallugu pingaaruteqarpoq, suliffimmik misiliinissamik neqeroorummut sunniuteqartarmat. 
Suliffimmik misiliiffiup ilinniagaqartoq atuarfillu peqatigalugit manna immersussavaa.

Immikkoortoq 05 – Aningaasarsiat malitassallu allat 
Ilinniagaqartoq suliaqarfimmi pineqartumi isumaqatigiissut atuuttoq naapertorlugu aningaasarsiaqartinneqassaaq. Isumaqatigiissuteqartoqanngippat ilinniagaqartoq 
aningaasarsiaqartinneqassaaq pisortat isumaqatigiissutaat naapertorlugu (SIK). 

Immikkoortoq 06 – Malugeqqusat 
Oqaaseqaatigerusutat uani allattorneqassapput.

Immikkoortoq 07 – Atsiornerit 
Ilinniagaqartumut isumaqatigiissut suliffimmik misiliiffigineqartumit ilinniagaqartumillu atsiorneqareerpat scannerneqassaaq atuarfimmillu ilinniarniakkamut Kalaallit Nunaanni attuumassuteqartumut nassiunneqassalluni, aamma ilinniarniagaq Danmarkimi neqeroorutaappat ilinniagaqartumut isumaqatigiissut Kalaallit Illuannut ilinniarfiginiakkamut attuumassuteqartumut nassiunneqassaaq. 


